DASAR PERLINDUNGAN DATA PERIBADI 2010

1. Dasar

1.1 Selaras dengan keperluan dan penguatkuasaan Akta Perlindungan Data Peribadi 2010,
Dasar Perlindungan Data Peribadi ("Dasar") ini menyatakan hak, kepentingan,
tanggungjawab dan kewajipan semua pihak yang terlibat dalam pengumpulan, rakaman,
pegangan, simpanan atau pemprosesan maklumat peribadi dan data oleh PHHP Marketing
(M) Sdn. Bhd ("PHHP", "kami" atau "kita") dalam urus niaga perdagangan dan untuk
melindungi kepentingan anda.

2. Pengumpulan Data Peribadi

2.1 Semasa berurusan dengan PHHP sebagai pelanggan yang kami hargai, pengedar bebas dan
peserta-perserta yang terlibat dalam latihan/ program yang dianjurkan oleh PHHP, kami
akan meminta anda memberikan data dan maklumat tentang diri anda (“Data Peribadi”)
agar kami boleh memasuki urus niaga dengan anda atau menyampaikan notis,
perkhidmatan dan/atau produk berhubung dengan perniagaan kami.

2.2 Anda menjamin kepada PHHP bahawa Data Peribadi yang didedahkan kepada PHHP
adalah tepat dan lengkap. Dalam keadaan di mana Data Peribadi orang lain yang telah
anda berikan kepada kami, anda juga perlu memberi jaminan kepada PHHP bahawa anda
telah diberi kuasa oleh orang itu untuk mendedahkan Data Peribadi kepada kami dan
memastikan bahawa Data Peribadi adalah tepat dan lengkap.

3. Sifat Data Peribadi

3.1 Sifat Data Peribadi yang kami kumpulkan mungkin termasuk Data Peribadi yang
berikut:-

3.1.1 Nama, Nombor Kad Pengenalan, Nombor Pasport, warganegara, umur,
tarikh lahir, jantina, bangsa, taraf perkahwinan, alamat, pekerjaan,
maklumat untuk dihubungi, alamat emel, gambar dan video;

3.1.2 Nombor akaun bank, butiran kad kredit dan nombor fail cukai pendapatan
3.1.3 Nama dan butir-butir suami atau isteri dan waris

3,2  Data peribadi akan diperoleh secara terus daripada anda apabila anda memohon
untuk menyertai sebagai pengedar bebas PHHP.



33 Data Peribadi yang anda berikan kepada kami adalah secara sukarela. Semua Data
Peribadi yang diminta oleh PHHP, adalah wajib dan harus anda berikan melainkan
dinyatakan sebaliknya. Kegagalan untuk mendapatkan maklumat Data Peribadi
anda mungkin akan mengakibatkan PHHP tidak dapat mendaftarkan anda sebagai
pengedar bebas kami untuk memberikan anda produk atau perkhidmatan kami
seterusnya atau dalam keadaan di mana anda berhenti memberikan maklumat wajib
ini akan menyebabkan: -

3.3.1 Kami tidak dapat memberikan anda notis, perkhidmatan dan/atau produk
yang diminta oleh anda;

3.3.2 Kami tidak dapat mengemaskini anda tentang pelancaran produk, promosi
dan aktiviti kami yang terbaru

3.3.3 Kami tidak dapat memproses permohonan anda untuk menyertai program
dan / atau peraduan kami.

4. TUJUAN PENGUMPULAN DATA PERIBADI ANDA

4.1 Data Peribadi anda akan/sedang dikumpulkan, digunakan dan/atau diproses oleh
kami untuk, antara lain, tujuan berikut:

4.1.1 Untuk memproses permohonan anda sebagai pengedar bebas PHHP;

4.1.2  Untuk memberikan anda produk dan perkhidmatan di bawah perniagaan
PHHP

4.1.3 Untuk memproses pembayaran urus niaga anda
4.1.4 Untuk memproses pembayaran bonus urus niaga anda

4.1.5 Untuk membantu anda mencari pengedar bebas agar dapat menaja anda dan
memudahkan aktiviti perniagaan anda sebagai pengedar bebas;

4.1.6 Untuk menghantar maklumat yang berkaitan dengan produk, promosi dan
acara kami melalui pelbagai saluran komunikasi seperti e-mel, panggilan
telefon, mesej teks atau media sosial kepada anda

4.1.7 Untuk menyampaikan notis, perkhidmatan, atau produk dan pemasaran
perkhidmatan atau product tersebut;



4.1.8

4.1.9

4.1.10

4.1.11

4.1.12
4.1.13

4.1.14

4.1.15

Untuk menilai permohonan anda, dan mentadbir penyertaan anda di dalam
program dan / atau pertandingan yang dianjurkan oleh PHHP

Untuk simpanan rekod dalaman

Untuk menjalankan analisis data dan mengenal pasti prestasi jualan anda

dan trend serta menentukan keberkesanan kempen promosi dan strategi
jualan PHHP;

Untuk memudahkan komunikasi antara anda dengan PHHP mengenai
pembelian anda dan memberikan perkhidmatan pelanggan yang berkaitan
kepada anda;

Untuk siaran dalam media PHHP, termasuk laman web dan penerbitan
Untuk membalas pertanyaan anda

Untuk membolehkan anda menggunakan ciri-ciri laman web, jika dan
apabila anda memilih untuk berbuat demikian;

Untuk memenuhi keperluan undang-undang atau peraturan yang berkaitan
dengan peruntukan perkhidmatan dan produk kami serta membuat
pendedahan di bawah sebarang undang-undang terpakai, peraturan, arahan,
perintah mahkamah, undang-undang kecil, garis panduan, pekeliling atau
kod bersesuaian dengan kami.

S PENDEDAHAN DATA PERIBADI ANDA

5.1 Data peribadi anda akan dirahsiakan sepanjang masa tetapi anda dengan ini, bersetuju
dan memberi kuasa kepada kami untuk memberi atau mendedah Data Peribadi anda
kepada pihak-pihak kategori berikut: -

5.1.1

Pengedar bebas yang lain setakat yang perlu agar mereka boleh
menghubungi anda untuk memenuhi pesanan anda atau menyediakan
perkhidmatan kepada anda;

Pengedar garisan atas anda dalam kumpulan hierarki anda (garis tajaan);

Sesiapa di mana kami dikehendaki berbuat demikian di bawah undang-
undang

Rakan perniagaan dan sekutu dalam talian yang menyediakan perkhidmatan
atau produk yang berkaitan dengan perniagaan kami termasuk juruaudit,



5.1.5

5.1.6

jurubank, penyedia sistem, pembekal gerbang pembayaran, pembekal

gerbang sms dan pembekal gerbang e-mel;
Agensi-agensi kerajaan, badan berkanun dan pengawal selia industri;

Pembekal perkhidmatan atau produk yang kami lantikkan sebagaimana
yang perlu atau sesuai.

6. PRINSIP AKTA PERLINDUNGAN DATA PERIBADI

6.1

Selaras dengan keperluan dan penguatkuasaan Akta Perlindungan Data Peribadi
2010, PHHP berusaha untuk menegakkan 7 Prinsip Perlindungan Data Peribadi
seperti berikut: -

6.1.1

6.1.4

Prinsip umum. PHHP tidak akan memproses Data Peribadi anda kecuali
dengan kebenaran anda.

Prinsip Pilihan dan Notis. PHHP akan memberitahu anda melalui notis
bertulis bahawa Data Peribadi anda sedang diproses dan dikehendaki
memberi penerangan tentang Data Peribadi termasuk maklumat tujuan
penggunaan data, hak anda untuk meminta akses atau pembetulan Data
Peribadi dan bagaimana untuk menghubungi PHHP sekiranya terdapat
sebarang pertanyaan atau aduan mengenai data peribadi.

Prinsip Pendedahan. PHHP tidak boleh mendedahkan Data Peribadi anda
tanpa kebenaran anda.

Prinsip Keselamatan. PHHP akan mengambil langkah-langkah praktikal
untuk melindungi data peribadi anda dari apa-apa kehilangan, salah guna,
pengubahsuaian, pendedahan yang tidak dibenarkan atau secara tidak
sengaja, pengubahan atau pemusnahan.

Prinsip pengekalan. Data Peribadi diproses untuk apa-apa tujuan tidak
boleh disimpan lebih lama daripada yang diperlukan untuk memenuhi
tujuan ia dikumpulkan;

Prinsip Integriti Data. PHHP akan mengambil langkah-langkah yang
bertanggungjawab untuk memastikan bahawa Data Peribadi adalah tepat,
lengkap, tidak mengelirukan dan sentiasa dikemaskini.




6.1.7 Prinsip Akses. Anda akan diberi akses kepada Data peribadi yang
dipegang oleh PHHP dan dapat membetulkannya.

7 Perlindungan Data Peribadi

7.1

7.2

Kami akan mengesahkan identiti sesiapa yang membuat permintaan akses terhadap
data peribadi anda untuk memastikan maklumat anda tidak diberi kepada sesiapa
sahaja yang tidak mempunyai hak ke atas maklumat itu.

PHHP berhak tidak melayan sebarang permintaan untuk penarikan balik
persetujuan, akses atau pembetulan terhadap sebarang data peribadi dalam keadaan
berikut: -

7.2.1 Di mana maklumat yang diberikan oleh anda atau mana-mana pihak yang
membuat permintaan adalah tidak mencukupi untuk membolehkan PHHP
mengesan dan mengenal pasti secara positif Data Peribadi yang
berkenaan;

7.2.2 Di mana terdapat keraguan terhadap identiti anda atau identiti orang yang
membuat permintaan atau di mana PHHP merasa bahawa anda atau pihak
yang meminta sebenarnya bukan pemilik atau subjek Data Peribadi yang
berkenaan dan tidak berhak untuk membuat apa-apa permintaan
berhubung dengan Data peribadi;

8 PENGECUALIAN LIABILITI

8.1

Walau bagaimanapun, PHHP tidak akan bertanggungjawab atas apa-apa
pencabulan, pelanggaran atau tidak mematuhi apa-apa peraturan privasi atau
perlindungan data peribadi dalam keadaan berikut:

8.1.1 Di mana kejadian semula jadi atau peristiwa di luar kawalan PHHP
menyebabkan kerosakan atau pincang tugas atau kemusnahan dalam apa
apa kelengkapan atau jentera yang digunakan untuk melindungi,
menyimpan atau memproses Data Peribadi;

8.1.2 Dimana Data Peribadi adalah sedia ada atau dapat diperolehi di domain
awam

8.1.3 Di mana walaupun usaha terbaik dilakukan oleh PHHP, terdapat akses
yang tidak dibenarkan, pengubahsuaian, pengubahan, kerosakan atau



penyalahgunaan Data Peribadi yang disebabkan oleh perbuatan atau
tindakan pihak ketiga yang berniat jahat atau penipuan atau jenayah yang
tidak berada di bawah kawalan PHHP.

9 Notis

9.1 Semua pengumunan atau komunikasi lain daripada anda kepada PHHP hendaklah
dibuat secara bertulis, mudah dibaca dan mengandungi nama penuh, alamat,
nombor Kad Pengenalan dan butiran untuk dihubungi. PHHP berhak untuk tidak
bertindak terhadap apa-apa notis atau komunikasi yang tidak mengandungi butir-
butir yang tersebut di atas, atau tidak boleh dibaca, difahami atau di mana pihak
yang berkenaan tidak dapat dihubungi atau di mana butir-butir untuk dihubungi
didapati tidak lengkap, tidak tepat atau salah.

9.2 Semua notis hendaklah dihantar kepada yang berikut:

PHHP MARKETING (M) SDN. BHD.
NO. 46 — 56, JALAN RAWA 2,
TAMAN DESA CEMERLANG,
81800 ULU TIRAM,

JOHOR, MALAYSIA.

10. Persetujuan Anda

10.1 Dengan bersetuju menjadi pelanggan kami atau pengedar bebas yang baru atau
secara berterusan, anda bersetuju membenarkan kami memperoleh dan memproses
Data Peribadi anda mengikut dasar ini.

10.2 Dasar kami boleh dikemaskini, disemak atau dipinda pada bila-bila masa dan apabila
diperlukan. Anda disyorkan untuk menyemak Dasar ini dengan kerap. Dasar ini
juga merangkumi laman web - www.phhp.com.my, global.phhp.com.my,
crm.phhp.com.my dan phhp2u.com ("Laman Web") - dan semua borang online di
Laman yang digunakan untuk mengumpul Data peribadi. Penggunaan berterusan
akan menandakan persetujuan anda kepada semakan, pindaan atau
pengubahsuaian.



